
Gobernuak 106,9 milioi euro eman ditu Nafarroako nekazaritza sektorea laguntzeko 2009ko kanpainan
Laguntzarik ez duten zonaldeetarako eta nekazal-ingurumen neurrien zenbatekoa %71 hazi da 2006. urtekoaren aldean
Osteguna, 2009ko abenduaren 10a. Nafarroako Gobernuak, 2009ko kanpainan, 106,9 milioi euro emango ditu nekazaritza eta abeltzaintza  sektoreko 18.000 ekoizle laguntzeko. Zenbateko horretatik: 103,4 milioi 2009 urtean ordainduko dira (93,5 milioi jada ordaindu dira eta hilabete honetan hamar gehiago ordainduko dira) eta gainontzeko 3,5 milioi, 2010. urtearen lehen seihilekoan.

Horrela adierazi du prentsaurrekoan Begoña Sanzberro Iturriria Nekazal Garapena eta Ingurumeneko kontseilariak; halaber, laguntza ekonomiko bakoitzaren ezaugarriak zehaztu ditu. Horretan, Nekazaritza eta Abeltzaintzako Ignacio Guembe Cervera zuzendari nagusiaren laguntza izan du.
Kontseilariaren arabera, nekazari eta abeltzainei emandako laguntzak hiru taldetan banatu daitezke: Erkidegoko Nekazal Politikari (PAC) zuzendutako diru-laguntza zuzenak; laguntzarik gabeko eta mendialdeko zonaldeetako nekazaritza eta abeltzaintza sektorekoak; eta ingurumen laguntzak, ingurumenarekiko praktika errespetagarriagoak sustatzeko. Azken bi kontzeptu horietarako zenbatekoak %71 handiagoak dira, 2006. urtekoen aldean, aurreko legealdiaren amaiera, eta Nafarroako Nekazal Garapenerako Programaren amaieran.
PAC laguntzak
Lehenik, PACen laguntza zuzenak, Europar batasunak erabat finantzatutakoak eta Nekazal Garapena eta Ingurumen Sailak izapidetu eta ordaindutakoak, 97 milioi eurokoak dira. Urrian laguntza horien %70 ordaindu zen eta, gaur egingo datan, Sailak jada zenbateko horren %96, 5 ordaindu du.
Laguntza horiek Europar Batasunak ezarri zituen nekazal eta abeltzaintza sektorea laguntzeko, EBtik kanpoko herrialdeen aldean, lehiakortasun aldetik, egoera kaxkarragoan dena. Europak estrategikotzat jotako sektorea da; izan ere, kalitate, segurtasun eta animalia-ongizate elikagaien ekoizpenarekin batera, ingurumena babesteko eta populazioa dibertsifikatzeko egiteko garrantzitsua lotzen zaio.

Ordainketei dagokienez, Sanzberro kontseilariak adierazi duenez, Nafarroa laguntzak arinen ordaintzen eta eskaeren izapidetzean zama burokratiko txikien duen erkidegoa da; izan ere, onuradunak eskaera bakarraren bidez egin dezake bere udalerritik. Sistema horrek, gainera, ingurumen onura handia du (papera kentzea, desplazamenduak ekiditea, eta beraz, CO2 isurpen gutziago…)

Laguntzarik gabeko eta mendialdeko zonaldetarako laguntzak
Bigarrenik, laguntzarik gabeko eta mendialdeko nekazari eta abeltzainentzako laguntzak daude, “konpentsaziozko kalte-ordainak” izenekoa, eta autonomia erkidegoetan laguntzaren zenbatekoa eta emate-baldintzak ezar ditzakete. Nafarroaren kasuan, hektareako oinarrizko prima ezartzen da, ustiapenaren, titularraren eta udalerriaren ezaugarrien arabera handitu daitekeena.

2009ko kanpainan, laguntza horien zenbatekoa 4.292.232 eurokoa da, 1.920 onuradunentzat. Onuradunen kopurua gutxi aldatu bada ere, aurten ordaindutako zenbatekoa aurreko Nekazal Garapeneko Programan ordaindutakoaren ia bikoitza da (2006an baino %81 gehiago). Kontseilariak adierazi duenez, titular batzuentzako laguntzak bikoiztea da, bereziki, mendialdeko abeltzainentzat.
Laguntza ekonomiko horren beharra da, Nafarroako zonalde batzuetan, bereziki mendialdekoetan eta nekazaritza eta abeltzaintza jarduerak zama duenekoetan, ekoizpenerako zailtasunak daudela /kontrako klima-baldintzak, sarbide-zailtasunak, mekanizaziorako aukera gutxiago, etab…) eta hori dela eta, laguntzak behar dituzte; izan ere, zonalde horietan jarduera horiek desagertzeak lurralde oreka, paisaia tradizionala eta ingurumena arriskuan jarriko lituzke.

Nekazal-ingurumen laguntzak
Bestalde, nekazal-ingurumen laguntzak ingurumen konpromiso osagarriak betetzeko konpromisoa hartu duten nekazari eta abeltzainentzako dira.
Horietan, nekazaritza eta abeltzaintzako laguntza ekologikoak bilduta daude, ekitaldi honetan 2 milioi euroan, aurreko Nekazal Garapenerako Programan aurreikusitakoa baino %46 gehiago. Gauza antzekoa gertatzen da galtzeko zorian diren bertoko arrazarekiko laguntzekin, 870.000 euro 2009an (ildo horretan ordaindutako zenbateko handiena), %81,36 gehiago 2006. urtearen aldean.
2008 eta 2009 bitartean, Nafarroako Gobernuak nekazal-ingurumen mailako lau ildo berri jarri ditu abian, ondokoei zuzendutakoak: nekazaritzan plastiko biodegradableak erabiltzea, hazizko patataren ekoizpen integrala (lurzoruaren kudeaketan eta fitosanitarioen erabileran murrizketak eragiten dituena), era estentsiboan bertako arrazak mantentzen dituzten ustiapenak, eta abeltzaintza-sistema iraunkorrak. Oro har, laguntza berri horien paketea 2,4 milioi eurokoa da, eta laguntzarik gabeko eta mendialdeko nekazarien %90 onuradunak izango dira.

